
St. Paulus girje Philippensalaǯaidi.

1. Kapittal.




Paulus ja Timotheus, Jesus Kristus balvvalægjek, buok Kristus Jesus basse olbmuidi, guđek Philippist læk, ja særvvegodde audastčuoǯǯoidi ja balvvalegjidi.

2 Arbmo dinguim, ja raffhe, Ibmelest min ačestæmek ja hærrast Jesusest Kristusest!

3 Ibmelam gitam, nuft davja go din mon muitam.

4 alelessi, buok muo rokkus sist, iloin din buokai audast rokkadalladedin,

5 din særvvam ditti evangeliumi algo bæive rajast gidda dassači,

6 dam nannoset doaivodedin atte son, gutte buorre daǥo sistadek algeti, dam son ollašubmai dakkat aiggo Jesus KRistus bæivvai;

7 nuftgo vuoiggad læ dam din buokai birra jurdašet, go din muo vaimostam mon anam, sikke muo lakkidam sist, ja evangelium bæloštedin ja nannodedin, go di buokak oftanaǥa muin særvolaǯak læppet armost.

8 Dastgo Ibmel muo duođaštægje læ, mot din buokaid mon halidam Jesus Kristus njuoras rakisvuođast;

9 ja dam rokkadallam, atte din rakisvuottadek vela ain æmbo ja æmbo lassanifči oftanaǥa dieđoin ja buok fieđolašvuođain,

10 atte valljit di mattebættet, mi buoremus læ,

